
25 अप्रैल, 2012 को उत्तर के लिए

मिराज विमानों को उड़ान से हटाना
2222.

श्रीमती स्मृति जुबिन ईरानी :

क्या रक्षा मंत्री यह बताने की कृपा करेंगे किः

(क)
क्या यह सच है कि भारतीय वायु सेना में बार-बार होने वाली दुर्घटनाओं के कारण मिराज के बेड़े को उड़ान से हटाने का निर्णय लिया था ; 

(ख)
यदि हां, तो तत्संबंधी ब्यौरा क्या है ; 

(ग)
गत दो वर्षों के दौरान कुल कितने मिराज विमान दुर्घटनाग्रस्त हुए तथा उनके दुर्घटनाग्रस्त होने के क्या कारण थे ; 

(घ)
कितने व्यक्तियों की जान गई तथा कितने धन का नुकसान हुआ ;

(ङ)
क्या इन दुर्घटनाओं की जांच करने हेतु कोई जांच आयोग गठित किया गया था ; और
(च)
यदि हां, तो तत्संबंधी ब्यौरा क्या है ?
उत्तर

रक्षा मंत्री (श्री ए.के.अन्टनी)
(क) और (ख)
    भारतीय वायुसेना के मिराज 2000 विमान की दिनांक 24.2.2012 और 5.3.2012 की दुर्घटनाओं के बाद, मिराज 2000 बेड़े की सभी रोज़मर्रा प्रशिक्षण उड़ान को एहतियाती उपाय के रूप में अस्थायी रूप से रोक दिया गया है । दुर्घटनाओं की आरंभिक जांचों के परिणामों के आधार पर भारतीय वायुसेना द्वारा कुछ जांचें स्थापित की गई हैं । मिराज 2000 बेड़े की उड़ान जांचों के पूरा होने के बाद चरणों में शुरू की जा रही है ।

(ग)
विगत दो वर्षों (2010-11 तथा 2011-12) चालू वित्तीय वर्ष 2012-13 (19.4.2012 तक) के दौरान दो मिराज 2000 लड़ाकू विमान दुर्घटनाग्रस्त हुए । दोनों दुर्घटनाओं का कारण तकनीकी खराबी था । 

(घ)
इन दुर्घटनाओं में कोई जान-माल का नुकसान नहीं हुआ था । सरकार को दो दुर्घटनाग्रस्त विमानों के मूल्य तथा नागरिक सम्पत्ति की क्षतिपूर्ति के रूप में आर्थिक नुकसान हुआ है । 
(ङ) और (च)
  भारतीय वायुसेना के प्रत्येक विमान की दुर्घटना की जांच, जांच-अदालत द्वारा दुर्घटना के कारण का पता लगाने के लिए अच्छी तरह से की जाती है तथा भविष्य में उनकी पुनरावृत्ति को रोकने के लिए तदनुसार उपचारात्मक उपाय किए जाते हैं । 
*****

